
YUQORI MALAKALI SPORTCHILAR TAYYORLASH TIZIMINING MAQSAD 

VA VAZIFALARI 

 

Agzamov Sobirxon Jaxbaraliyevich 

Farg‘ona davlat universiteti 

 

Annotatsiya: Maqolada ta’lim muassasalarida sport to‘garaklarini tashkil etish hamda 

mashg‘ulotlar olib borish jarayonlarini o‘rganish, Sport mashg‘ulotlarida umumiy va maxsus 

sport tayyorgarlik jarayonlarining uslublari va tamoyillarini tahlil etish, sportchilar umumiy va 

maxsus jismoniy tayyorgarliklarining vositalari va uslublarini o‘rganilgan. 

Kalit so‘zlar: Jismoniy tarbiya, Sport, jismoniy tayyorgarlik, sog‘lomlashtirish, jismoniy 

fazilat. 

 

O‘zbek sportchilari halqaro sport arenalarida erishayotgan g‘alabalarining asosiy omillari 

mamlakatimiz bo‘ylab jismoniy tarbiya va sportni ommaviylashtirish bo‘yicha keng islohotlar 

tashkil etilishining natijasidir.  

Barcha viloyatlar va shaharlarda zamonaviy sport inshootlari barpo etilmoqda. Jismoniy 

tarbiya va sport mashg‘ulotlari jarayonlari zaruriy jihozlar va asboblar bilan ta’minlanmoqda.  

Shu bilan birga mamlakatimiz jismoniy tarbiya va sport bo‘yicha dunyoning yetakchi 

halqaro sport uyushmalari bilan va federatsiyalari bilan a’loqalarini bog‘lamoqda.  

O‘zbekiston Respublikasi halqaro olimpiada qo‘mitasi a’zosi hisoblanib mamlakatimizda 

olimpiada harakatiga keng e’tibor berilmoqda. Shuning uchun o‘zbek sportchilari olimpiada 

o‘yinlarida muntazam ijobiy natijalarga erishib kelmoqdalar.  

Hozirgi kunda o‘zbek milliy sport turlari ham halqaro sport turlari shakllariga aylangan 

bo‘lib bu sport turlari bilan dunyoning 100 dan ortiq mamlakatlar aholisi sevib 

shug‘ullanmoqdalar. 

Yana shuni ta’kidlash mumkinki mamlakatimizda ko‘plab halqaro sport musobaqalar 

o‘tkazilib borilmoqda. Bu bilan O‘zbekiston Respublikasi va o‘zbek halqining jismoniy tarbiya 

va sport bo‘yicha imkoniyatlari keng ekanligi namoyon bo‘lmoqda.  

Keyingi yillarda maxsus ta’lim muassasalarida malakali jismoniy tarbiya va sport 

mutaxassislarini tayyorlash keng yo‘lga qo‘yilmoqda. Ularning ta’lim tarbiya jarayonlari 

takomillashtirib zamonaviy jahon standartlariga muvofiqlashtirib borilmoqda.  

Shuningdek jismoniy tarbiya va sportning nazariy asoslarini kengroq o‘rganish, ilmiy 

tadqiqot ishlarini tashkil etish, maxsus o‘quv, uslubiy hamda ommaviy qo‘llanmalar, darsliklar 

yaratish bo‘yicha samarali tadbirlar amalga oshirilmoqda. 

Hozirgi kunda mamlakatimiz sportchilari ko‘rsatayotgan natijalariga muvofiq umumiy 

reyting bo‘yicha kurashchilarimiz va bokschilarimiz birinchi o‘ntalik guruhda shuningdek 

shaxmatchi, futbolchi, yengil atletikachi va gamnastikachilarimiz ham yuqori o‘rinlarga 

egadirlar. 

Buning asosiy omillari Respublikamizda jismoniy tarbiya va sport tizimida olib 

borilayotgan islohotlar hamda yosh avlodni jismoniy barkamol va ma’naviy yetuk qilib 

tarbiyalash bo‘yicha belgilanayotgan tadbirlar deyish mumkin.  

Mamlakatimizdagi jismoniy tarbiya va sport tizimini taraqqiy ettirish halq salomatligini 

mustahkamlash va farovonligini oshirishga qaratilgan tadbirlarning asosini tashkil etadi.  

Sportchilarning tayyorgarliklari umumiy va maxsus tayyorgarlik turlariga bo‘linadi. 

Umumiy tayyorgarliklarda sportchilar sport turlari bo‘yicha ma’naviy, nazariy, ahloqiy va 

uslubiy tayyorgarlik turlariga bo‘linadi. Nazariy tayyorgarlik jarayonlarida sportchilar, sport 

turlari, sport harakatlari, texnik va taktik va jismoniy tayyorgarlik xaqida ma’lumotlarga ega 

bo‘ladilar. Ahloqiy va ma’naviy tayyorgarlik jarayonlarida sportchilar mashg‘ulotlar va 

musobaqalar jarayonlarida o‘zlarini tuta bilishlari, ustoz va jamoadoshlariga hamda raqibiga va 

hakamlar hay’atiga xurmatda bo‘lish kabi ahloqiy sifatlar shakllantiradi.  

Uslubiy tayyorgarlik sportchilarning hakamlik qoidalarini o‘rganishni hamda sportdagi 

natijalarni tahlil etib borishni o‘rgatadi. Sportchilarning maxsus tayyorgarliklari jismoniy, 

texnik va taktik tayyorgarlikdan iborat bo‘ladi. Jismoniy tayyorgarlik jarayonlariga jismoniy 

fazilatlar, kuch, chidamlilik, tezkorlik, chaqqonlik, egiluvchanlik fazilatlarni 

takomillashtirishdan iborat bo‘ladi. Texnik va taktik tayyorgarlik jarayonlariga sport turlari 

harakatlarining texnikasi va taktikasi shakllantiradi.  

Maxsus jismoniy tayyorgarlikning noan’anaviy uslublariga jismoniy fazilatlarni, texnik va 

taktik harakatlarni, mustaqil mashg‘ulotlarni takomillashtirib berish ko‘zda tutiladi. 

Shuningdek, mashg‘ulotlar jarayonlarida maxsus qo‘lbola moslamalardan va buyumlardan 

hamda sherigini qarshiliklari bilan bajariladigan mashqlardan keng foydalaniladi.  

Shuningdek, mashg‘ulot jarayonlari tarkibini tuzish, jismoniy yuklamalarni meyorlashda 

muayyan o‘zgartirishlar kiritiladi. Jismoniy tarbiya va sport tayyorgarlik jarayonlarida milliy 

xalq o‘yinlari, milliy sport turlaridan ham keng foydalanish mumkin. Milliy xalq o‘yinlari va 

sport turlari yosh avlodni jismoniy barkamol qilish bilan birga ularni milliy qadriyatlar ruhida 

tarbiyalab, ma’naviy yetuk bo‘lib voyaga yetishlarini ta’minlaydi. Jismoniy va maxsus 

tayyorgarlik noan’anaviy uslublarining mohiyati tarbiya va sog‘lomlashtirish jarayonlari 

samaradorligini orttirishdir. 

Yuqori malakali sportchilarni tayyorlashda asosiy e’tibor trenirovka mashg‘ulotlari 

tamoyillaridan keng foydalanishdir. Bunda sportchilarni har tomonlama yetuk qilib 

tarbiyalash hamda sportda yuksak natijalarga erishish hisoblanadi. Sportchilarni har 

tomonlama yetuk qilib tarbiyalashda ularning texnik va taktik tayyorgarligi, jismoniy 

rivojlantirilishi hamda ma’naviy, ahloqiy barkamol bo‘lib yetishishlariga katta e’tibor beriladi. 

Texnik tayyorgarlik sport mashqlarini va harakatlarini samarali va muvaffaqiyatli bajarish 

qobiliyati hisoblanadi.  

Trenirovka qonuniyatlari sport turlarida yuksak natijalarga intilishdir. Bu jarayonlar 

sportchining trenirovka mashg‘ulotlarida muntazam va faol ishtirok etishi, doimo o‘zini 

nazorat qilib borishi va sport formasini yuqori ko‘rsatkichda bo‘lishi bilan ta’minlanadi. 

Sportchining yuksak natijalariga intilishlari ularni dastlabki mutaxassislik bosqichidan 

boshlanadi va navbatdagi bosqichlarda bu maqsad uchun umumiy va maxsus tayyorgarlik 

darajalari takomillashtirib boriladi. 

